
REPUBLIKA E SHQIPËRISË
KOMISIONI QENDROR I ZGJEDHJEVE

______________________________________________________________________
V E N D I M

PËR MIRATIMIN E PËRMBAJTJES SË FLETËS SË VOTIMIT PËR KANDIDATËT PËR KËSHILLIN E BASHKISË TIRANË, QARKU TIRANË PËR ZGJEDHJET PËR ORGANET E QEVERISJES VENDORE TË VITIT 2011
Komisioni Qendror i Zgjedhjeve, në mbledhjen e tij të datës 06.04.2011, me pjesëmarrjen e:

Arben            RISTANI
-
Kryetar

     Hysen           OSMANAJ 
-
Anëtar

     Klement        ZGURI 
-
Anëtar

     Vera             SHTJEFNI 
-
Anëtare

shqyrtoi çështjen me:

OBJEKT
Për miratimin e fletës së votimit për kandidatët për Këshillin e Bashkisë Tiranë, Qarku Tiranë për zgjedhjet për organet e Qeverisjes Vendore të vitit 2011.                                                                                          
BAZA LIGJORE
Neni 21, pika 1 dhe neni 98, të ligjit nr. 10019, datë 29.12.2008 “Kodi Zgjedhor i Republikës së Shqipërisë’’.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmeve;
VËREN

Komisioni Qendror i Zgjedhjeve me vendimin nr. 113, datë 02.03.2011 “Për miratimin e modelit të fletëve të votimit, për zgjedhjet vendore të vitit 2011”, ka miratuar modelin e fletës së votimit për kandidatët për kryetar bashkie dhe komune, si dhe specifikimeve të modeleve përkatëse të fletëve të votimit. Me vendimin nr. 167, datë 10.03.2011 “Për disa rregulla për regjistrimin e koalicioneve”, KQZ ka përcaktuar disa rregulla për mënyrën e regjistrimit të koalicioneve zgjedhore. Gjithashtu, me këtë vendim ka përcaktuar se kandidatët për kryetar të Bashkisë Tiranë dhe kandidatët për këshillin e Bashkisë Tiranë të Koalicioneve do të regjistrohen në KQZ. Në përputhje me vendimin nr.167 të KQZ, partitë politike depozituan respektivisht në KQZ marrëveshjet e tyre dhe KQZ me vendimet përkatëse ka miratuar regjistrimin si subjekt zgjedhor në zgjedhjet për organet e Qeverisjes Vendore të 2 koalicione zgjedhore, Koalicionin Aleanca për Qytetarin dhe Koalicionin Aleanca për të Ardhmen. Brenda afatit të përcaktuar në nenin 67, pika 1 dhe pika 2 të Kodit Zgjedhor, 36 parti politike depozituan kërkesat për regjistrim listash shumemërore për kandidat për këshillin e bashkisë Tiranë. Nga këto 34 parti, janë parti të cilat janë pjesëtare respektivisht në Koalicionin Aleanca për Qytetarin dhe Koalicionin Aleanca për të Ardhmen dhe dy parti janë parti të cilat kandidojnë më vete. Në përfundim të procesit të regjistrimit të listave shumemërore për Bashkinë Tiranë, KQZ në mbështetje të nenit 97, pika 2 dhe 3, nenit 98 duhet të miratojë përmbajtjen e fletës së votimit për kandidatët për këshillin e Bashkisë Tiranë.

Sipas dispozitës së sipërcituar emrat e partive politike apo kandidatëve të propozuar nga zgjedhësit vendosen në fletën e votimit, sipas rendit alfabetik të emrit të tyre. Përbri emrit të partisë vendoset sigla (logo), shkronja nistrore dhe emri i kryetarit të partisë. Çdo subjekt që renditet në fletën e votimit i korrespondon hapësira për shënimin e zgjedhësit. 

Partitë pjesëtare të një koalicioni zgjedhor shënohen të renditura njëra pas tjetrës në pjesën që i përket në fletën e votimit Koalicionit Zgjedhor. Renditja e tyre përcaktohet sipas rendit alfabetik. Fillimisht KQZ përcaktoi renditjen e koalicioneve dhe partive politike, të cilat konkurrojnë më vete në fletë. Nisur nga praktika e krijuar si dhe sipas rendit alfabetik, koalicionet renditen para partive politike që konkurrojnë më vete. Renditja midis koalicioneve zgjedhore përcaktohet po sipas rendit alfabetik të emrit të tyre. Emrat e kolicioneve sipas marrëveshjeve të depozituara respektivisht në KQZ janë Aleanca për Qytetarin dhe Aleanca për të Ardhmen. Sipas Teknologjisë së informacionit fjalët janë një apo më shumë karaktere, të cilat ndahen me hapësirë ndërmjet tyre. Fjala e cila përcakton renditjen në dy koalicionet është “të” tek Koalicioni Aleanca për të Ardhmen dhe “qytetarin” tek koalicioni Aleanca për Qytetarin. Nga krahasimi i këtyre dy fjalëve përcaktohet se Aleanca për Qytetarin sipas rendit alfabetik rendidet para Aleanca për të Ardhmen. Gjithashtu, e njëjta procedurë ndiqet për partitë pjesëtare të secilit koalicion. Emri i partisë, shkronjat nistore dhe emri i kryetarit të partisë, të cilat do të shënohen në fletën e votimit janë miratuar me vendimet përkatëse nga KQZ për secilën parti Politike, e cila depozitoi kërkesë në KQZ për regjsitrim si subjekt zgjedhor, në mbështetje të nenit 64 të Kodit Zgjedhor. 
PËR KËTO ARSYE:

Mbështetur në nenin 21, pika 1 nenin 97, pika 2 e 3 dhe nenin 98 të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, 

V E N D O S I

1. Të miratojë përmbajtjen e fletës së votimit për kandidat për Këshillin e Bashkisë Tiranë, Qarku Tiranë për zgjedhjet për organet e qeverisjes vendore të vitit 2011, sipas materialit bashkëlidhur këtij vendimi.

2. Ky vendim hyn në fuqi menjëherë.

3. Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 (pesë) ditёve nga shpallja e kёtij vendimi.

